
Tairiscint i gcomhair rún ó Pharlaimint na hEorpa maidir le cúramóirí a aithint ar an 
leibhéal Eorpach agus maidir lena gcearta a chosaint

Tá Parlaimint na hEorpa,

– ag féachaint d’Airteagal 3 den Chonradh ar an Aontas Eorpach,– ag féachaint do 
Threoir (AE) 2019/1158 maidir le cothromaíocht oibre is saoil do thuismitheoirí agus 
do chúramóirí agus lena n-aisghairtear Treoir 2010/18/AE ón gComhairle,

– ag féachaint do Riail 143 dá Rialacha Nós Imeachta,

A. de bhrí go bhfuil ról an chúramóra fíorthábhachtach, agus de réir meastachán, gurb 
ionann iad agus 10-25 % de dhaonra na hEorpa;

B. á mheabhrú go bhfuil sé níos soiléire fós de bharr éigeandáil na paindéime nach leor na 
córais atá ann chun cearta na gcúramóirí teaghlaigh a chosaint;

C. de bhrí go bhfuil difríochtaí ollmhóra reachtaíochta ann sna Ballstáit éagsúla chun an 
chatagóir sin a chosaint;

D. de bhrí gurb iad na mná den chuid is mó atá ina gcúramóirí;

1. á mheas, chun na cuspóirí a chur chun feidhme ina n-iomláine maidir leis an eisiamh 
sóisialta agus an t-idirdhealú a chomhrac, mar a fhoráiltear sna conarthaí, go bhfuil gá le 
gníomhaíocht Eorpach chun a áirithiú go ndéanfar cearta na gcúramóirí a chosaint go 
hiomlán agus go n-aithneofar an ról fíorthábhachtach atá acu;

2. ag dréim leis go gcothromófar na difríochtaí atá ann idir na Ballstáit de réir a chéile mar 
gheall ar an ngníomhaíocht sin;

3. á mheas go bhfuil sé fíorthábhachtach cothromaíocht a áirithiú ina hiomláine idir an 
ceart chun oibre agus idir cúnamh teaghlaigh le haghaidh mná atá i mbun na 
gníomhaíochta sin.


